REPUBLIKA E SHQIPERISE
KESHILLI I MINISTRAVE
VENDIM
Nr.283, daté 9.5.2007
PER

PERCAKTIMIN E PROCEDURAVE TE SHITJES ME ANKAND TE OBJEKTEVE TE
TRASHEGIMISE KULTURORE, TE LUAJTSHME, ME VLERA TE ZAKONSHME

Né mbéshtetje té nenit 100 té Kushtetutés dhe té pikés 3 té nenit 20 té ligjit nr.9048, daté
7.3.2003 "Pér trashégiminé kulturore”, t¢ ndryshuar, me propozimin e Ministrit t& Turizmit,
Kulturés, Rinisé dhe Sporteve, Késhilli i Ministrave

VENDOSI:

Pércaktimin e procedurave té shitjes me ankand té objekteve té trashégimisé kulturore, té
luajtshme, me vlera té zakonshme.

I. Kushtet e zhvillimit té procedurés sé ankandit

1. Institucionet publike té trashégimisé kulturore materiale, ku béjné pjesé muzeté kombétaré,
vendoré, tipologjiké apo né varési té Akademisé sé Shkencave, té cilét kané né administrim
objekte té luajtshme, proné shtetérore, té€ trashégimisé kulturore, me vlera té zakonshme,
organizojné ankand té hapur pér shitjen e kétyre objekteve.

2. Ankandi zhvillohet né mjediset e Muzeut Historik Kombétar né Tirané, né kushtet e sigurisé
dhe té ekspozimit té hapur té objekteve pér pjesémarrésit. Muzeu Historik Kombétar merr té
gjitha masat pér ruajtjen e pérkohshme té objekteve, gé do té dalin né ankand, gjaté periudhés
pérgatitore deri né pérfundimin e tij dhe dorézimin e objektit/eve te pronari i ri, né pérputhje me
kété vendim.

3. Procedurat e ankandit zhvillohen nga komisioni i ngritur pér kété géllim, me urdhér té
Ministrit té Turizmit, Kulturés, Rinisé dhe Sporteve.

4. Objektet, gé i nénshtrohen procedurés sé ankandit, duhet té jené regjistruar né Qendrén
Kombétare té Inventarizimit té Pasurive Kulturore (né vijim QKIPK), si dhe té jené pajisur me
pasaportén pérkatése, né pérputhje me nenin 7 té ligjit nr.9048, daté 7.4.2003 "Pér trashégiminé
kulturore™, té ndryshuar.




5. Drejtuesi i institucionit, qé ka né administrim objektet, qé do t'i nénshtrohen procedurés sé
ankandit, paraget né Drejtoriné e Trashégimisé Kulturore, né Ministriné e Turizmit, Kulturés,
Rinisé dhe Sporteve, kérkesén me shkrim, pér shitjen me ankand té objektit/eve, té shogéruar me
njé relacion té hollésishém, ku argumentohen arsyet e shitjes, dhe me pasaportén pér cdo objekt.
Né kérkesé pércaktohet edhe vlera fillestare e objektit/eve.

6. Drejtoria e Trashégimisé Kulturore, pasi shqyrton kérkesén e institucionit té interesuar, brenda
20 ditéve nga data e protokollit té saj, i paraget Ministrit té Turizmit, Kulturés, Rinisé dhe
Sporteve vlerésimin, me shkrim, pér kété kérkesé, pasi ka marré mé paré mendimin, me shkrim,
té institucionit té specializuar, sipas pikés 7 té ligjit nr.9048, daté 7.4.2003 "Pér trashégiminé
kulturore”, té ndryshuar, né pérputhje me natyrén e objektit/eve, qé kérkohet/en té shitet/en, nése
ato jané me vlera té zakonshme.

7. Ministri i Turizmit, Kulturés, Rinisé dhe Sporteve, pasi shgyrton kérkesén dhe vlerésimin e
Drejtorisé sé Trashégimisé Kulturore, miraton ose jo fillimin e procedurés sé ankandit.

8. Né rastin kur Ministri i Turizmit, Kulturés, Rinisé dhe Sporteve ka miratuar kérkesén pér
shitjen me ankand té objektit/eve, nxjerr urdhér pér fillimin e procedurave té ankandit dhe pér
ngritjen e komisionit pér zhvillimin e késaj procedure.

9. Komisioni i ngritur pér kété géllim pérgatit dokumentacionin, i cili pérve¢c dokumenteve té
pérmendura né kreun 11 té kétij vendimi, pérmban edhe:

a) Urdhrin e Ministrit té Turizmit, Kulturés, Rinisé dhe Sporteve pér fillimin e procedurave té
ankandit.

b) Vértetimin e QKIPK-sé se objektet jané té regjistruara né kété Qendeér.
c) Pasaportén e secilit objekt.

¢) Vlerén fillestare té ankandit pér secilin objekt, té propozuar nga institucioni qé ka né
administrim objektin/et, vleré e cila duhet té jeté e njéjté ose mé e madhe se vlera financiare, e
pérshkruar né pasaportén e objektit.

d) Urdhrin pérkatés t€ Ministrit t€ Turizmit, Kulturés, Rinisé dhe Sporteve pér lévizjen e
objektit/eve nga institucioni, gé i ka né administrim, né mjediset e Muzeut Historik Kombétar,
sipas nenit 19/1 té ligjit nr.9048, daté 7.4.2003 "Pér trashégiminé kulturore”, t€ ndryshuar, dhe
masat pér ruajtjen e tyre.

I1. Njoftimi

1. Komisioni i zhvillimit té procedurés sé ankandit té hapur, pas plotésimit dhe shqyrtimit té
dokumentacionit, kur e gjen té rregullt, bén shpalljen e njoftimit té ankandit pér objektin/et, né
dy dité té njépasnjéshme, né dy gazeta té pérditshme, me tirazh kombétar, si dhe né Buletinin e
radhés sé Njoftimeve Publike.



2. Subjektet e ndryshme, me ané té njoftimit, vihen né dijeni pér ményrén e sigurimit té
dokumentacionit, té té dhénave té tjera, mé té hollésishme, dhe pér ményrén e paragitjes sé
ofertave.

Njoftimi pérmban:

a) emértesén e objektit;

b) cmimin fillestar;

c) té dhéna té pérgjithshme pér objektin/et;

¢) adresén e institucionit publik, gé ofron objektin/et;

d) adresén e vendit, ku do té térhigen dokumentet e ankandit;

dh) formularin e ofertés;

e) cmimin e blerjes sé dokumenteve;

€) garanciné e ofertés, vértetimin bankar ose vértetimin nga shogéri sigurimi, té licencuara;

f) vendin, datén dhe orén e zhvillimit té ankandit;

g) té dhéna té tjera, té cmuara si té domosdoshme nga komisioni pér ofertuesit.

3. Data e zhvillimit té ankandit duhet té jeté jo mé paré se 30 dité nga data e njoftimit té ankandit
né Buletinin e Njoftimeve Publike.

4. Pas shpalljes sé njoftimit té ankandit pér shitjen e objektit/eve ndalohet té béhet ¢do ndryshim
I métejshém né dokumentacion.

5. Té interesuarit e marrin dokumentacionin dhe té dhénat e tjera prané komisionit, té ngritur
sipas pikés 3 té kapitullit I té kétij vendimi.

I11. Dokumentet e nevojshme
Dokumentet e nevojshme jané:

1. Ftesa pér pjesémarrje né ankand éshté letra shogéruese e dosjes sé ploté té dokumenteve té
ankandit, qé bén pérséritjen e tekstit té njoftimit, drejtuar té interesuarve.

2. Garancia bankare éshté dokumenti bankar i pagesés paraprake, né leké, si mandatarkétim,
urdhérxhirim apo garanci bankare, pér 30 pér qgind té vlerés fillestare té ankandit.

3. Dokumentet pér paragitjen e ofertés, gé nénkuptojné:



1) njoftimin e ftesés;
i) té dhénat e pérgjithshme pér procedurén e ankandit;
iii) udhézimet pér ofertuesin;

iv) kualifikimin e ofertuesve, pjesémarrés né ankand, kushtet, administrative dhe ligjore, gé
duhet té plotésojné;

V) ményrén e vlerésimit té ofertave;

vi) informacionin pér ankimet administrative né dispozicion té ofertuesve;
vii) nénshkrimin e kontratés;

viii) shtojcat e mundshme, sipas objektit té ankandit.

Dokumentet paragiten né dy kopje, né zarfe té vecanta, né shqip, té nénshkruara dhe vulosura
nga ofertuesi.

IV. Pérbérja e komisionit té ankandit dhe zhvillimi i tij
1. Komisioni i ankandit ka né pérbérje:
- Njé népunés té larté drejtues, né Ministriné e kryetar; Turizmit, Kulturés, Rinisé dhe Sporteve
- Njé pérfagésues té Drejtorisé sé Trashégimisé Kulturore, né Ministriné e Turizmit, Kulturés,
Rinisé dhe Sporteve anétar;
- Pérfagésuesin e institucionit, qé ofron objektet pér shitje anétar;
- Njé pérfagésues té QKIPK-sé anétar;
- Njé pérfagésues pér kulturén popullore nga institucionet e specializuara anétar;
- Njé pérfagésues té Galerisé sé Arteve anétar;
- Njé pérfagésues pér arkeologjiné nga institucionet e specializuara anétar;
- Njé ekonomist té Ministrisé sé Turizmit, Kulturés, Rinisé dhe Sporteve anétar;
- Njé jurist té Ministrisé sé Turizmit, Kulturés, Rinisé dhe Sporteve anétar.

Né kété komision marrin pjesé, pa té drejté vote, me statusin e vézhguesit, edhe pérfagésues té
institucioneve té tjera té interesuara.



Anétarét e komisionit té ankandit, para zhvillimit té tij, deklarojné dhe nénshkruajné se nuk kané
konflikt interesi, né kuptim té ligjit nr.9376, daté 7.4.2005 "Pér parandalimin e konfliktit té
interesave né ushtrimin e funksioneve publike", té ndryshuar.

2. Anétarét e komisionit té ankandit kané pérgjegjési pér mospjesémarrje té pajustifikuar né
ankand, né datén dhe né orén e caktuar.

3. Komisioni i ankandit merr vendime me votat e shumicés sé té gjithé anétaréve. Kur nuk
sigurohet pjesémarrja e té gjithé anétaréve té komisionit, ankandi zhvillohet, por jo me mé pak se
5 anétaré, me té drejté vote. Né rast barazimi, vota e kryetarit t& komisionit éshté pércaktuese.

4. Ankandi éshté i vlefshém kur, né datén dhe orén e shpallur pér zhvillimin e tij, paragiten jo mé
pak se dy ofertues.

Oferta, me vleré mé té ulét se vlera e shpallur e ¢mimit té ankandit, shpallet e pavlefshme dhe
skualifikohet nga komisioni.

5. Komisioni i ankandit ka pér detyré:
a) té paragesé anétarét e komisionit te pjesémarrésit;
b) té deklarojé vlerén fillestare té objektit/eve né ankand;

c) té hartojé dokumentacionin pér ecuriné e ankandit, ku pérfshihen procesverbali dhe raporti pér
pérfundimin e ankandit.

Procesverbali i zhvillimit té ankandit nénshkruhet nga té gjithé anétarét e pranishém té
komisionit dhe nga pjesémarrésit né ankand ose pérfagésuesit e tyre, té pajisur me prokuré.

6. Fitues i ankandit shpallet deklaruesi i ¢mimit mé té larté dhe njoftimi i fituesit botohet né
Buletinin e Njoftimeve Publike, nése brenda 5 ditéve, pjesémarrésit né ankand nuk kané
paragitur ankim, me shkrim, kundér vendimit té komisionit pér shpalljen e fituesit té€ ankandit.

7. Fituesi i ankandit éshté i detyruar té nénshkruajé kontratén dhe té béjé pagesén e ploté té
vlerés sé dhéné né ofertén e vet, brenda 15 ditéve nga data e shpalljes sé fituesit né Buletinin e
Njoftimeve Publike.

8. Pas lidhjes sé kontratés, ofertuesve té tjeré u clirohet garancia bankare, prej 30 pérgindésh, té
vlerés fillestare té objektit/objekteve, té véna né shitje.

9. Fituesit e ankandit, gé nuk kryejné pagesén e ploté, brenda afatit té pércaktuar né pikén 7 té
kétij kreu, si edhe né rastet kur ai térhiget brenda kétij afati, i mbahet, si e ardhur né buxhet
garancia bankare paraprake, prej 30 pérqgindésh, e paguar pér pjesémarrje né ankand. Pas kétij
afati, komisioni i ankandit pérsérit procedurén, duke filluar me rishpalljen e njoftimit té ankandit,
Sip as sé njéjtés proceduré.



10. Pasi blerési bén pagesén brenda afatit té parashikuar, drejtuesi i institucionit, gé ka ofruar pér
shitje objektin/et, i dorézon fituesit objektin/et, pér té cilat éshté béré mé paré regjistrimi i
ndryshimit té pronésisé, né bazé té té dhénave té QKPIK-sé, sé bashku me pasaportén pérkatése.

11. Né rast se né ditén e shpallur té ankandit nuk paragitet asnjé pjesémarrés ose numri i tyre
éshté mé pak se numri i lejuar né kété vendim, komisioni njofton drejtuesin e institucionit, qé ka
ofruar objektin/et né ankand, i cili duhet té shprehet pér pérséritjen e procedurave té ankandit dhe
i propozon ministrit pérkatés nxjerrjen e urdhrit té ri té ankandit.

V. Ankimi dhe afatet
1. Cdo subjekt pjesémarrés, gé ka ose ka pasur interes né njé proceduré ankandi, i démtuar ose qé
rrezikon té démtohet nga njé vendim i komisionit, i marré né kundérshtim me rregullat e
ankandit, ka té drejtén e ankimit me shkrim ndaj kétij vendimi.
2. Ankimi i paraqitet, brenda 5 ditéve nga marrja dijeni pér vendimin, kryetarit té komisionit té
ankandit, i cili, pasi shgyrton ankimin dhe shkeljen e pretenduar, vendos pranimin ose jo té
kérkesés, brenda 5 ditéve nga data e depozitimit té ankimit.

3. Brenda 5 ditéve nga marrja dijeni pér vendimin e kryetarit té komisionit té ankandit, subjekti
mund té paragesé ankim te Ministri i Turizmit, Kulturés, Rinisé dhe Sporteve.

4. Ministri, sé bashku me strukturat pérkatése, shqyrton ankimin dhe merr vendim, brenda 10
ditéve nga data e depozitimit té€ ankimit.

Vendimi i Ministrit té Turizmit, Kulturés, Rinisé dhe Sporteve éshté pérfundimtar dhe mund té
ankimohet né gjykaté, brenda 30 ditéve nga data e marrjes dijeni té kétij vendimi.

V1. Dispozita té fundit

1. Ngarkohen Ministri i Turizmit, Kulturés, Rinisé dhe Sporteve dhe titullarét e institucioneve
publike, té pércaktuara né pikén 1 té kreut I, pér zbatimin e kétij vendimi.

2. Ngarkohet Ministri i Turizmit, Kulturés, Rinisé dhe Sporteve gé né zbatim té kétij vendimi, té

miratojé formatin tip té dokumenteve pér paraqitjen e ofertés, sipas pércaktimit né kreun Il té
kétij vendimi.

Ky vendim hyn né fugi pas botimit né Fletoren Zyrtare.
KRYEMINISTRI

Sali Berisha






